
 Тарих  сабақтарында  интерактивті  оқыту  әдістерін қолдану.


Қазіргі алға дамып бара жатқан XXI ғасырдағы қоғам үрдістері бүгінгі өскелең ұрпаққа қат-қабат міндеттер қойды. Солардың бірі білім саласында оқушыларға осы заманғы сай білім жүйесі, білім әдістерімен сабақ беру. Яғни бұл орта мектептерде тарих пәнінен сабақ беруде интерактивті оқыту тәсілдерін қолданудың тиімділігі болып табылады. Оқытудың ойындық формасын тарих сабақтарында қолданып оқыту оқушыларды сол өтіліп жатқан материалдағы заман кезеңіне тереңірек үңілуге, сол кез лебін сезінуге, белсенді лидерлік етуге итермелейді.


Оқытудың ойындық формасына кіретін әдістерге - рөлдік ойындар, конкурстар, жарыстар, тренингтер, интеллектуалдық шолулар, брейнринг т.б. іс-шаралар өз кезегінде оқушылардың осы пәнге деген ынтасын арттырары сөзсіз. Қолданылатын ойын атауларын тізбелесек, олар: «Тарихи шынжыр», «Саяхат», «Жас деректанушы», «XXI ғасыр көшбасшысы», «Проблемалық полемика», «Тесттік конкурс», «Тарихи сахналық қойылымдар», т.б.


Бұл аталған әдіс-тәсілдердің мәні:

1. Әдістемелік мәні - тарих пәніне деген оқушылардың қызығушылығын арттыру.

2. Тәрбиелік мәні - оқушыларды өз елінің барлық тарихи құндылықтарын құрметтеуге үгіттейді.

3. Теориялық сипаты – оқушылардың өзін-өзі ұстау ерекшеліктері, сөйлеу стильдерін қалыптастыруға көмектеседі.


Енді әрбір сыныпта өтілетін тақырыптарда қолданылатын интерактивті әдістерге тоқталып өтсек:


1. «Тарихи шынжыр» ойын тізбегі. Бұл тәсіл кез-келген сыныпта тарих пәніңде қолдануға қолайлы. Оның мазмұны бойынша белгілі бір тарихи деректі, яғни белгілі бір мәлімет беретін сөйлемді үш немесе төрт оқушы кезектесіп, біреуі әуелі басын, екіншісі орта тұсын, үшіншісі аяқ жағын айтып, тұтас бір ойынды тізбекті құрайды. Нәтижесінде: нақты бір тарихи дерек құрылады. Тиімділігі – оқушыларды тапқырлықпен дәл, нақты логикалық ойлауға үйретеді.


2. «Жас деректанушы» тағылымдық ойыны. Өтіліп жатқан тарихи дәуір бойынша сол кезеңдегі саяси оқиғаларды жазушы жылнамашылар атынан кез-келген тарих пәнін сүйетін оқушы мәлімет жазып, оларды өз көзқарасы шеңберінде жеткізеді, өзінше сипат береді. Деректанушы болып отырған оқушы нақты фактілерге айқын сипаттама беруге үйренеді.


3. «Проблемалық полемика» ой талқысы. Оның мәні етілетін материалдағы болып кеткен тарихи оқиға, түрлі реформалардың саяси тұлғалардың жеке басы, іс-әрекеттеріне оң (+) және теріс (-) дәрежедегі бағалар беруі оқушыларға кез-келген мағлұматтарды объективті түрде баға беруге үйретеді.


4. Тестік конкурс. Оқушылардың әрбір өтілген тақырып бойынша ой елегінен өткізіп жинақтап жүрген материалдарды тест сұрағы формасында көрсету. Осы бойынша әрбір оқушы өзінің қасындағы әріптесімен тест сұрақтарын жасырып қою арқылы бірінің білмеген мәліметін екіншісі толықтырып, оқушылардың ақпарат алмасымдық дәрежесі жоғарылады.


5. «XXI ғасыр көшбасшысы» интеллектуалдық шоуды ұйымдастыру тәсілі көбінесе өтілген материалдарға шолу жасау, қорытынды сабақтарға, жинақтау сабақтарына пайдалануға өте ыңғайлы. Өтілген сабақ тақырыптарын жинақтау кезінде оқушылардың арасынан тілек білдіруші немесе ең білімді деген оқушылар шығып, әрқайсысы жеке-жеке жалпы шоудың турлары бойынша сайысқа түсіп, ең көп сауаттылық, жігерлілік, біліми белсенділігін танытып жеңіске жеткен дарынды оқушы жеңімпаз болып танылады. Бұл сайыстың тигізер тиімділігі - оқушыларды лидерлік қасиеттерге тәрбиелеу әрі танымдылық  қабілетін арттыру.


6. Тарихи сахналық қойылымдар. Әсіресе Қазақстан тарихы пәні сабақтарында жинақтау сабақ ретінде бұл тәсілді қолдану оқушылардың  сол болып жатқан оқиғалар тізбегіне, реформалар кезеңіне тереңірек енуіне, мүмкіндігінше көбірек сезінуіне ықпал етеді. Жекелеген оқушыларды белгілі бір сценарий желісі бойынша дайындалған рөлдерге оқушыларды орнымен қойып ойнату, балалардың дүниетанымдық көзқарастарын қалыптастыру, бейнелік ойлау шеңберін, шешендік сөйлеу стильдерін қалыптастыруға көп септігін тигізеді.


Орта мектептердегі тарих сабақтарында интерактивті оқыту әдістерін көбірек қолданып оқыту, Шаталовтың тірек сызбасы схемалары, Френд тірегін молырақ пайдалану оқушылардың өз тарихи ойларын жинақтап, пайдалануға, тарихи даталарды естерінде ұзағырақ сақтауға тәрбиелейді. Бүгінгі замандағы педагог тарихшы ғалымдардың ең озық жетістіктерін қазіргі күнгі модульдік блоктың оқу жүйесімен тиімді ұштастыра, байланыстыра отырып оқыту оқушыларды тарихи-эстетикалық тәрбиелеуде үлкен жетістіктерге жеткізеді. «Бала дегеніміз - гүл, оған суды қалай құйсаң, ол солай қарай өседі» - деп, ұлы педагог Сухомлинский айтқандай, кез келген дарынды, талантты, талапты оқушының бойындағы тарих пәніне деген ерекше қабілеттерді аша білу кезінде бұл әдістердің берер тағылымдық-тәрбиелік мәні орасан зор екені даусыз.

Қорытынды

Бүкіл дүниежүзілік білім беру кеңістігіне кіру мақсатында қазіргі кезде Қазақстанда білімнің жаңа жүйесі құрылуда. Бұл үрдіс педагогика теориясы мен оқу-тәрбие үрдісіне нақты өзгерістер енгізумен қатар елімізге болып жатқан түрлі бағыттағы білім беру қызметіне жаңаша қарауды, қол жеткен табыстарды сын көзбен бағалай отырып, саралауды, жастардың шығармашылық әулетін дамытуды, мұғалім іс-әрекетін жаңаша тұрғыда ұйымдастыруды талап етеді.


Елбасымыз Н. Назарбаевтың «Қазақстан-2030» Қазақстан халқына арналған Жолдауында «Біздін жас мемлекетіміз, өсіп, жетіліп, кемелденеді, біздің балаларымыз бен немерелеріміз онымен бірге ер жетеді. Олар қазақ, орыс, ағылшын тілдерін еркін меңгереді, олар бейбіт, абат, жылдам өркендету үстіндегі, күллі әлемге әйгілі, әрі сыйлы өз елінің патриоты болады» - деп көрсетілгендей, ертеңгі келер күннің бүгінгіден гөрі нұрлы болуына ықпал етіп, адамзат қоғамын алға апаратын құдіретті күш - білімге тән. Жас мемлекетіміздің болашағы - бүгінгі мектеп оқушылары. Оларға бірдей талап қойып, олардың табиғи қабілеттерін, нақты мүмкіндіктерін, анықтап, соған негіздеп оқыту-бүгінгі күннің өзекті мәселесі.


Жаңа технологиялардың тарих сабағында қолданудың негізгі қағидалары: балаға ізгілік тұрғысынан қарау; оқыту мен тәрбиенің бірлігі; баланың танымдық күшін қалыптастыру және дамыту; баланың өз бетімен әрекеттену әдістерін меңгерту; баланың танымдылық және шығармашылық икемділігін дамыту; әр оқушылардың дамуы үшін жүйелі жұмыс істеу; оқу үрдісін оқушының сезінуі.
Елбасының Қазақстан халқына Жолдауындағы: «Бәрі де мектептен басталады. Сондықтан біз білім беруге көшіп, педагогтардың кәсіптік деңгейін, оқулықтар мен білім беру бағдарламаларының сапасын арттыруға тиіспіз» деген сөздер ұстаздардан жауапкершілікті арттырып, үлкен міндеттерді нұсқап тұрғандай.

